
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
৩০০
সেক্সপিয়র।



স্বীয় দোষ স্বীকার পূর্ব্বক কহিল হে পরাক্রান্ত প্রভো আমি অতিশয় অপরাধী, মনে করিয়াছিলাম আমার কুব্যবহার প্রকাশ পাইবেক না কিন্তু এক্ষণে বুঝিলাম আপনার দেব তুল্য প্রভাব সমক্ষে কিছুই অপ্রকাশ নাই, অতএব হে দয়াময় মহারাজ আর দীর্ঘ কাল আমাকে লজ্জা দিবেন না। আমার অপরাধ সপ্রমাণ হইয়াছে আমি আত্ম মুখে স্বীকার করিতেছি করুণাবলোকন পুরঃসর অবিলম্বে প্রাণ দণ্ডাদেশ হউক। মহারাজ বলিলেন এঞ্জিল যথার্থ বটে তোমার দোষ স্পষ্টরূপে সপ্রমাণ হইল। ক্লাদিও যাদৃক্ দোষে দোষী তুমিও তদ্রূপ অপরাধে অপরাধী ত্বরায় বধ দণ্ড স্বীকারে প্রস্তুত হও। পরে তদীয় সীমন্তিনী মেরিয়ানাকে বলিলেন হে সুশীলে তোমার দুর্বিনীত পতির প্রাণ নাশ করিয়া তোমাকে তদীয় সকল সম্পত্তির অধিকারিণী করিব তুমি পরে দুরাত্ম এঞ্জিল অপেক্ষা সম্ভ্রমান্বিত স্বামী প্রাপ্ত হইতে পারিবে। মেরিয়ানা এতৎ শ্রবণে কাতরা হইয়া বিনয় পুরঃসর নিবেদন করিতে লাগিলেন প্রভো আমি এঞ্জিল ভিন্ন অন্য পতি প্রার্থনা করি না। তদনন্তর ইজাবেল যদ্রূপে ভ্রাতার নিমিত্ত বিবিধ বিনয় করিয়াছিলেন ঐ রমণী স্বামির জীবন রক্ষা নিমিত্ত তদ্রূপে জানুপরি উপবেশন পুরঃসর এই প্রকারে প্রার্থনা করিতে লাগিলেন হে সুশীল অধিরাজ, হে করুণানিধান, কৃপাকটাক্ষ নিক্ষেপ হউক। পরে সাতিশয় বিনয় সহকারে ইজাবেলকে বলিতে লাগিলেন ভগিনি তুমিও আমার নিমিত্ত মহারাজ সন্নিধানে প্রার্থনা কর। তুমি আমার প্রার্থনায় সাহায্য করিলে আমি যাবজ্জীবন তোমার দাস্যে নিযুক্ত থাকিব। নৃপতি বলিলেন মেরিয়ানা এ বিষয়ের জন্য ইজাবেলকে অনুরোধ করা অতিশয় অন্যায়। যদিও ইনি তোমার নিমিত্ত পাতিত জানু হইয়া প্রার্থনা করেন তথাপি ইহাঁর সহোদর স্নেহ আবির্ভূত হইয়া হঠাৎ ইহাকে অবশ করত এস্থান হইতে অন্যত্র লইয়া যাইবে। মেরিয়ান এ কথা শুনিয়া ব্যগ্রতা

		 এই পাতা শেষ সম্পাদিত হয়েছে ১৩:০৩টার সময়, ৮ এপ্রিল ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

